
6 19-25 oktyabr 2023-cü il
Azərbaycan xalqı dövlət müstəqilli-
yimizin bərpasının 32 illiyini qeyd 
edir.
32 il əvvəl Azərbaycan Respublikası 
Ali Soveti Dövlət müstəqilliyi haqqın-
da Konstitusiya Aktını qəbul edib. 
Oktyabrın 8-də işə başlayan növbə-
dənkənar sessiya məsələni dörd gün 
ərzində müzakirə etsə də, qərarın 
verilməsini bir həftə sonraya saxladı. 
Nəhayət 1991-ci il oktyabrın 18-də 
Ali Sovetin sessiyasında sənəd qə-
bul edildi. 2021-ci il oktyabrın 15-də 
Milli Məclis Prezident İlham Əliye-
vin təşəbbüsü ilə “Müstəqillik Günü 
haqqında” yeni Qanunu təsdiqlədi. 
Qanuna əsasən, mayın 28-i Müstəqil-
lik Günü, oktyabrın 18-i isə Müstəqil-
liyin Bərpası Günü elan olundu.
Təbii ki, müstəqilliyi qoruyub sax-
lamaq onu qazanmaqdan daha çə-
tindir. Azərbaycan xalqı 1990-cı illə-
rin əvvəllərində yenicə bərpa etdiyi 
müstəqilliyini itirmək təhlükəsi ilə 
üz-üzə qalmışdı. Amma xalqımız bu 
ağır günlərdə qətiyyət, möhkəm ira-
də nümayiş etdirərək öz taleyinə sa-
hib çıxdı. 1993-cü ildə xalqın təkidli 
tələbi ilə Azərbaycanda siyasi haki-
miyyətə qayıdan Ulu Öndər Heydər 
Əliyev ölkəmizin müstəqilliyini əbə-
di və dönməz etdi. Əslində, Azər-
baycan əsl müstəqilliyini Ümummilli 
Lider Heydər Əliyevin hakimiyyətə 
qayıdışından sonra əldə etdi. Ulu 
Öndər ölkədə xaos və anarxiyanı, 
cəmiyyətdə hökm sürən iqtisadi, si-
yasi və mənəvi-psixoloji gərginliyi 
aradan qaldırdı. Müstəqil Azərbay-

can möhkəm təməllər üzərində yeni 
inkişaf yolunu tutdu. Azərbaycanı 
müsəlman Şərqində ilk demokratik 
respublika olan Xalq Cümhuriyyəti-
nin varisi elan edən Ulu Öndər Hey-
dər Əliyev müasir dövlət quruculuğu 
istiqamətində işlərə başladı. Ümum-
milli Liderin yorulmaz səyləri nəti-
cəsində qısa müddətdən sonra Azər-
baycanın səsi dünyanın ən nüfuzlu 
təşkilatların yüksək kürsülərindən 
gəldi. Bir sözlə, əgər Azərbaycanın 
müstəqilliyi tarixi zərurətdən irəli 
gələn hadisə idisə, bu müstəqilliyin 
əbədiliyi və dönməzliyi Ümummilli 
Liderin adı ilə bağlıdır.
Ulu Öndər Heydər Əliyevin müstəqil-
liyimizin qorunub saxlanılması və 
möhkəmləndirilməsi istiqamətində 
yorulmaz səyləri bu gün onun layiq-
li davamçısı Prezident İlham Əliyev 
tərəfindən davam etdirilir. Ulu Öndə-
rin çoxşaxəli fəaliyyətinin nəticələrinə 
əsaslanaraq Prezident İlham Əliyev 
ölkəmizə rəhbərliyi dövründə siya-
si, iqtisadi, sosial və hərbi sahələrdə 
böyük tərəqqi və inkişafa nail olub. 
Azərbaycan yerləşdiyi bölgədə cərə-
yan edən strateji, siyasi və iqtisadi 
proseslərin gedişinə təsir göstərməyə 
qadir ölkəyə çevrilib. Milli maraqlara 
uyğun olaraq beynəlxalq birliyin ək-

sər üzvləri ilə qarşılıqlı faydalı əmək-
daşlıq həyata keçirilir. Dövlətimizin 
başçısının müəyyənləşdirdiyi uğurlu 
inkişaf strategiyası nəticəsində Azər-
baycan iqtisadiyyatı inkişaf sürətinə 
görə dünyada ən yüksək yerlərdə da-
yanır.
Ölkəmizə yeni can verən Ümummilli 

Liderin ən böyük arzusu işğal altın-
da olan torpaqlarımızın azad edil-
məsi, ərazi bütövlüyümüzün bərpası 
idi. Ulu Öndər Heydər Əliyevin bu 
arzusunu da onun layiqli davamçısı 
Prezident İlham Əliyev reallaşdırdı. 
2020-ci ildə 44 günlük Vətən mühari-
bəsində Prezident, Ali Baş Koman-

dan İlham Əliyevin rəhbərliyi ilə 
Azərbaycan Ordusunun qazandığı 
şanlı Qələbə nəticəsində işğala son 
qoyuldu, düşmən torpaqlarımızdan 
qovulub çıxarıldı, ərazi bütövlüyü-
müz bərpa edildi. Artıq işğaldan azad 
olunmuş ərazilərimizə həyat qayı-
dır. Dövlətimizin başçısının göstəri-
şinə əsasən azad edilmiş ərazilərdə 
genişmiqyaslı bərpa-quruculuq iş-
ləri həyata keçirilir, Böyük Qayıdış 
Proqramı icra olunur. Görülən işlər 
Azərbaycan dövlətinin gücünü, qüd-
rətini, iqtisadi imkanlarını nümayiş 
etdirir. Təbii ki, ölkəmizin qüdrəti-
ni nümayiş etdirən daha bir hadisə 
bu il sentyabrın 19-20-də baş verdi. 
Azərbaycan Silahlı Qüvvələrinin Qa-
rabağın qeyri-qanuni erməni silahlı 
birləşmələrindən təmizlənməsi və 
ərazilərimizdəki qondarma rejimin 
ləğv edilməsi istiqamətində başlatdı-
ğı lokal xarakterli antiterror tədbirlə-
ri qısa müddətdə böyük uğurla nəti-
cələndi. Qeyri-qanuni erməni silahlı 
birləşmələrinin tərk-silah olunması, 
qondarma rejiminin özünü buraxdı-
ğını elan etməsi ilə Azərbaycan bü-
tün ərazilərində suverenliyini bərpa 
etdi. Beləliklə, bu gün Azərbaycanın 
üçrəngli Dövlət Bayrağı ölkəmizin 
bütün şəhər və rayonlarında dalğa-
lanır. 
Özünün müdrik, uzaqgörən və qə-
tiyyətli Liderinin rəhbərliyi ilə 
möhtəşəm uğurlara imza ataraq ta-
rixi Zəfər qazanan xalqımız bütün 
dünyaya göstərdi ki, Azərbaycanın 
müstəqilliyi əbədidir, dönməzdir!

İtaliya 
İtaliyanın nüfuzlu “La Repub-
blica” qəzeti Azərbaycan Pre-
zidenti İlham Əliyevin Xan kən di 
şəhərinə səfərinə yer ayı rıb.
Yazıda Prezident İlham Əliyevin 
Xankəndi şəhərində Azərbayca-
nın Dövlət Bayrağını ucaltdığı 
qeyd olunur. Bildirilir ki, Azər-
baycan Prezidenti Xankəndidə 
çıxış edib.
Qeyd edək ki, Prezident İlham 
Əliyev oktybarın 15-də Xan kən di 
ilə yanaşı, Sərsəng su an barının 
ərazisində, Ağdərə və Xocalı 
şəhərlərində, eləcə də Əsgəran 
qəsəbəsində Azərbaycanın Döv-
lət Bayrağını ucaldıb.

Yaponiya
Yaponiyanın nüfuzlu NHK te-
leviziya kanalı Prezident İlham 
Əliyevin Xankəndidə Azər bay-
can Bayrağını ucaltma sı ba rədə 
süjet yayımlayıb. Süjetdə ötən ay 
Qarabağdakı erməni silahlı qrup-
larına qarşı keçirilmiş və qələbə 
ilə başa çatmış tədbirlərdən son-
ra Azərbaycan Prezidentinin okt-
yabrın 15-də bölgənin mərkəzi 
şəhəri olan Xankəndidə Azərbay-
can Bayrağını ucaltmasından söz 
açılıb. Qeyd olunub ki, Prezident 
İlham Əliyev Xankəndidə Azər-
baycan Bayrağının ucaldılmasını 
tarixi hadisə adlandırıb.
Süjetdə Azərbaycanın Qarabağ 
bölgəsindəki qondarma “respub-
lika”nın özünü buraxmasından, 
Rusiya Prezidenti Vladimir Pu-
tinin Azərbaycan ilə Ermənistan 
arasında sülh danışıqları üçün tək-
liflərindən, rəsmi İrəvanın Qərbə 
meyillənməsindən söz açılıb.

Latviya
Latviyanın “Delfi” nəşri yazır ki, 
İlham Əliyev iki onillik prezi-
dentliyi dövründə ilk dəfə olaraq 
1990-cı illərdən erməni separat-
çılarının nəzarəti altında olan 
Xankəndiyə səfər edib.
Yazıda Azərbaycan Ordusunun 
sentyabrın 19-da bölgədə həya-
ta keçirdiyi antiterror tədbirlə-
rinə toxunulub, bir gün sonra 
qondarma “respublika”nın ha-
kimiyyət orqanlarının müqa-
viməti dayandırdıqlarını elan 
etdikləri bildirilib.
Eyni zamanda, diqqətə çatdırılıb 
ki, Azərbaycan hökuməti qon-
darma qurumun fəaliyyətini da-

yandırdıqdan sonra bölgəni tərk 
etməməyə qərar verən erməni 
əhali üçün reinteqrasiya planını 
açıqlayıb.

Moldova
Moldovanın “Tv8” kanalının say-
tında yayımlanan xəbərdə vur-
ğulanır ki, Prezident İlham Əli-
yevin Xankəndidə Azərbaycan 
Bayrağını qaldırması bu ölkənin 
bütün ərazisində nəzarəti bərpa 
etməsini simvolizə edir.

Ukrayna
Ukraynanın “Ukrinform”, “RBK- 
Ukrayna”, “Azadlıq” Radiosunun 
Ukrayna Redaksiyası, “TSN”, 
“24Kanal”, “DeutscheWelle”nin 
Ukrayna Redaksiyası, “Gazeta”, 
“Korrespondent”, “NV”, “Pod-
robnosti”, “Yevropeyskaya Prav-
da”, “Ukraynskaya Pravda”, 
“Fakti”, “Slovom i Dilo” və digər 
informasiya agentliklərində, xə-

bər portallarında Ukrayna, rus 
və ingilis dillərində dərc olunan 
məqalələrdə Prezident İlham Əli-
yevin Xankəndi şəhərində Azər-
baycanın Dövlət Bayrağını ucalt-
dığı xüsusi qeyd edilib.
Həmçinin bildirilib ki, Prezident 
İlham Əliyev Qarabağın digər 
yaşayış məntəqələrində, o cümlə-
dən Ağdərə, Xocalı, Kərkicahan 
və Malıbəylidə olub, Azərbay-
canın üçrəngli Dövlət Bayrağını 
ucaldıb.

Estoniya 
Estoniyanın “Postimees” nəşri 
də dövlətimizin başçısının Qa-
rabağa səfərindən yazıb. Bildiri-
lib ki, bu, rəsmi Bakının bölgəyə 
nəzarəti bərpa etməsindən sonra 
Prezident İlham Əliyevin buraya 
ilk səfəridir. Yazıda, eyni zaman-
da ötən ay Azərbaycanın bölgədə 
həyata keçirdiyi antiterror təd-
birlərinə də toxunulub.

ABŞ
ABŞ-ın “Barron's” dərgisi Prezi-
dent İlham Əliyevin 20 illik pre-
zidentlik fəaliyyətinin bir nömrəli 
məqsədinin Qarabağın erməni se-
paratçılarından azad edilməsi və 

Azərbaycan Bayrağının Xankən-
didə dalğalanmasının tarixi ha-
disə olması ilə bağlı fikirlərinə 
diqqət çəkib. Portal qeyd edib ki, 
Azərbaycan Prezidenti Xankəndi-
də Dövlət Bayrağının qaldırılma-
sının böyük xoşbəxtlik və tarixi 
hadisə olduğunu bildirib.

Böyük Britaniya

Böyük Britaniyanın “İndepen-
dent” nəşrində dərc olunan yazı-
da vurğulanıb ki, Prezident İlham 
Əliyevin Qarabağda Azərbaycan 
Bayrağını ucaltması bu ölkənin 
bölgəyə nəzarətinin təsdiqidir.
Eyni zamanda, diqqətə çatdırılıb 
ki, beynəlxalq aləmdə Azərbay-
canın tərkib hissəsi kimi tanınan 
Qarabağ 1994-cü ildən etnik er-
məni qüvvələrin nəzarəti altında 
separatçı “dövlət”ə çevrilmişdi. 
2020-ci ildə baş verən müharibə 
nəticəsində Azərbaycan Qaraba-
ğın böyük hissəsinə nəzarəti bər-
pa edib. 
Ötən ay isə Azərbaycan Ordusu 
bölgənin qalan hissəsindən ermə-
ni silahlı qüvvələrini darmada-
ğın edərək, onları təslim olmağa 
məcbur edib.

Avstraliya
“news.com.au” portalı yazır ki, 
qalib Prezident İlham Əliyev ba-
zar günü regionun əsas şəhərində 
ölkəsinin bayrağını qaldırarkən 
deyib: “Biz istədiyimizə nail ol-
duq, Azərbaycan xalqının onil-
liklər ərzində olan arzularını çin 
etdik. Oxucuların diqqətinə çat-
dırılıb ki, Prezident Əliyev Qa-
rabağda Azərbaycan hakimiyyə-
tini görmək üçün 20 il gözlədiyini 
bildirib. O, həmçinin qeyd edib ki, 
bu Qələbə bizim tariximizdə əbədi 
olacaq. Yazıda qeyd olunub ki, İl-
ham Əliyevin bu səfəri onun atası 
Heydər Əliyevdən sonra Azərbay-
can Prezidenti olduqdan düz 20 il 
sonraya təsadüf edib.
“İyirmi il bundan əvvəl Prezident 
kimi öz vəzifə borcumu yerinə ye-
tirməyə başlayanda qarşıma bir 
nömrəli vəzifə qoymuşdum ki, 
Azərbaycan Bayrağı o vaxt işğal 
altında olan bütün ərazilərdə, 
bütün torpaqlarda, bütün şəhər 
və kəndlərdə qaldırılsın”, - deyə 
portal Prezident İlham Əliyevin 
çıxışından sitat gətirib.

Gürcüstan
Gürcüstanın “interpressnews.
ge”, “amnebi.ge”, “qafqazturk.
com”, “aktual.ge”, “realnews.
ge”, “24news.ge”, “interpress.
ge” portalları da Prezident İlham 
Əliyevin Qarabağa səfəri ilə bağlı 
silsilə materiallar yayıblar. Mate-
riallarda Azərbaycan Pre zidenti 
İlham Əliyevin Xan kəndi şəhə-
rinə, Xocalıya və iş ğaldan azad 
edilmiş digər böl gələrə səfəri və 
həmin ərazi lərdə Dövlət Bayra-
ğını ucaltması, eləcə də bu bölgə-
lərdə həyata keçirilən islahatlar, 
erməni separatçıların aldı qları 
layiqli cəza, həmçinin Qa rabağ 
bölgəsinin çiçəklənməsi ilə bağ-
lı layihələr barədə dövlətimizin 
başçısının fikirləri yer alıb.

Macarıstan
Macarıstanın “hirado.hu” saytı 
yazır ki, Prezident İlham Əliye-
vin Xankəndində Azərbaycan 
Bayrağını ucaltdıqdan sonra et-
diyi çıxışında Azərbaycanın tor-
paqlarını geri qaytardığını söy-
ləyib. O deyib ki, Azərbaycan bu 
anı 20 il idi gözləyirdi.

Prezident İlham Əliyev qeyd 
edib ki, bu, 20 il əvvəl vəzifəyə 
gəldiyi gündən onun bir nömrəli 
hədəfi olub.
Bu ölkənin “24.hu” və “privatban-
kar.hu” portallarında yayımlanan 
informasiyalarda Azərbaycan Pre-
zidentinin Qarabağ səfərinə toxu-
nulub, bu regionun tarixinə nəzər 
salınıb. Bildirilib ki, Qarabağ bey-
nəlxalq hüquqa görə Azərbaycanın 
tərkib hissəsidir, lakin təxminən 30 
il əvvəl tərəflər arasında baş ver-
miş birinci müharibədən sonra er-

mənilərin nəzarətinə keçib. Lakin 
Azərbaycan 2020-ci ilin payızında 
ərazinin bir hissəsini geri qaytarıb, 
bu ilin sentyabrında isə separatçıları 
diz çökdürüb. Bundan sonra isə rəsmi 
Bakı ərazinin Azərbaycana reinteq-
rasiyası ilə bağlı danışıqlara başlayıb. 
Azərbaycan rəhbərliyi ermənilərin 
hüquqlarını təmin edəcəyinə söz ver-
sə də, onlar qorxduqları üçün ərazini 
tərk ediblər. Böyük Britaniyanın “ga-
zetteherald” nəşrində, ABŞ-ın “The 
Seattle Times” qəzetlərində, həmçinin 
“Reuters” agentliyində, Fransanın 
“France24”, “Francetvinfo” teleka-
nallarının saytında, Kanadanın “La 
presse”, Yunanıstanın “Newsbeast”, 
BƏƏ-nin “Sky news arabian”, “ale-
tihad”, Qətərin “Alaraby”, Səudiyyə 
Ərəbis tanının “Asharq” və digər por-
tallarda yayımlanan informasiyalarda 
dövlətimizin başçısının Xankəndidə 
Azərbaycanın Dövlət Bayrağını ucalt-
dığı və sonra çıxış etdiyi oxucuların 
diqqətinə çatdırılıb.

